
৩৪




 নাই... নাই। অসম্ভৱ।

 মূৰটো সজোৰে জোকাৰি বহাৰ পৰা উঠিল সি।

 চকুত আয়তাকাৰ বগা গ্লাছজোৰ পিন্ধি লৈ মুখত কঠোৰ অভিব্যক্তি আঁৰি লৈ ওলাই আহিল সি ৰূমটোৰ পৰা।



(১১)




 : কি কথা ডাৰলিং? অনিৰুদ্ধ বৰুৱাই তােমাৰ ওপৰতাে যাদু চলালে নেকি অ।

 অদিতিয়ে অলপ আচৰিত হৈয়ে ধেমালিৰ সুৰত অমৃতাক কলে। আচৰিত হবলগীয়া কথাই। অদিতিয়ে মনতে ভাবিছে,কোনাে পুৰুষৰ নামত আজিলৈকে অকণাে আগ্রহ দেখুৱাই নােপােৱা অমৃতাৰ 
এইবাৰ কি হ’ল।

 : কি যে কথাবােৰ কৈ থাকা নহয় অদিতি। তেনেকুৱা একো নাই।মই মাত্র মানুহজনক এবাৰ কাষৰ পৰা চাব খুজিছাে।কথা পাতিব খুজিছোঁ। ....কাৰণ এটা আছে।

 শেষৰ কথাখিনি কওঁ নকওকৈ স্তিমিত কণ্ঠে কলে তাই।

 : কি কাৰণ আছে অ ?

 : .....পিছত ক’ম।

 :....উম। ভাস্কৰ দাই নজনাকৈয়ে কৰিব লাগিব।

 : .....

 : ঠিক আছে। ৰ’বা চেষ্টা কৰাে। জনাই দিম তােমাক। অকে।

 : ঠিক আছে।

 ফোনটো থৈ কিছুপৰ খিৰিকীখনৰ কাষতেই থিয় হৈ বাহিৰলৈ চাই ৰল অমৃতাই । নানা ধৰণৰ চিন্তাই তাইৰ মনত আউল লগালেহি।

 অদিতিয়ে একমাত্র বান্ধৱী যি তাইক সহায় কৰিব পাৰিব অনিৰুদ্ধ বৰুৱাক লগ কৰিবলৈ। কথাবােৰ কিয় জানাে তাইৰ মনে মানি লব খােজা নাই। ইমান সাদৃশ্য কেনেকৈ থাকিব পাৰে দুজন ভিন্ন মানুহৰ মাজত? মনৰ এই সন্দেহ দূৰ কৰিবলৈ তাই অনিৰুদ্ধ বৰুৱা নামৰ মানুহজনক লগ ধৰাটো নিতান্তই প্রয়ােজনীয়।

 আৰু সঁচাকৈয়ে তাই ভবা ধৰণে যদি অনিৰুদ্ধই অনুৰাগ হয়... তেতিয়া??

 যদি হয়, তেতিয়াহলে সম্পূর্ণ পােন্ধৰ বছৰৰ মূৰত হব এই দেখা। অনুৰাগক লগ পােৱাৰ কথা ভবাৰ লগে লগেই এক আনন্দাভূতি, অনামী শিহৰণে চুই গল তাইক। কেনেকুৱা হব পাৰে অনুৰাগৰ প্রতিক্রিয়া? আনন্দিত হব নে সি তাইক দেখি?

 নাই ... অনুৰাগ নহবও পাৰে৷ অনিৰুদ্ধ বৰুৱাইটো তাইক নাইট পার্টিত দেখিছিল।

 যদি সিয়েই অনুৰাগ হােৱা হলে কিবা উপায় উলিয়াই হলেও তাইৰ লগত সংযােগ কৰিবলৈ চেষ্টা কৰিলেহেতেন।

 কতা... সিটো চেষ্টা কৰা নাই।

 তেন্তে ... তাইৰ অনুভৱ বােৰ? তাই যে অনুভৱ কৰিছিল সেই ....

 অমৃতাৰ আউল লগা অজস্র চিন্তাবােৰৰ যতি পেলাই মােবাইলতাে বাজি উঠিল।
স্ক্রীনত জিলিকি উঠিল নামটো। অদিতি।

 : অদিতি কোৱা।

 : খবৰ পাইছো। বিপ্লৱৰ এজন বন্ধুৰ পৰা সুধি উলিয়ালাে অনিৰুদ্ধ বৰুৱাৰ ফোন নম্বৰ আৰু অফিচ এড্রেচটো।

 :....

 : মই ফোন কৰিলোঁ তেওঁলৈ। দুটা বজাৰ পিছত তেওঁৰ অফিচতে সময় দিব পাৰিম বুলি ক'লে।

 অমৃতাই ৱাল ক্লকটোলৈ চালে। চাৰে এঘাৰ বাজি গৈছে ইতিমধ্যে।

 : একো নামাতা কিয়? কমছেকম ঠেং' এটা টো ক'ব পাৰা!

 : ঠেংক ইউ অদিতি।

 : অকে অকে ৱেলকাম। নাও আই থিংক ৱি চুদ গেট ৰেদি।অৰ্দ্ধ-আকাশ : ৰচনাসমগ্র, প্রথম খণ্ড

ব্যৱহাৰৰ চৰ্তাৱলীত বিস্তাৰিত ভাবে চাওক।

